










Bleamemensch

Bleamemensch schlof ned, sunst hoid de da Doud,
wei af so scheene Menscha do hod a an Foud.
Leg di ned nieder, wei sunst bist valoan,
geh liawa mit mir, des ka da ned schon !

Loß di ned fanga schau da af af dei Sai,
wünsch da koan Himme und valang da koa Hai.
Loß di ned teischn sunst iss aus mit da Freid,
wei oas muaßt da miacka, es gibt nix schlechtas wia d`leid.

Ref.:Und wenn Oana sogt, daß as guat mit Dir moant,
dann renn liawa dafa, wei as ernst moana kannt !

Blau is da Himme und Hai songs is roud,
loß da nix nemma, sunst bleibt dia nua d´Noud.
D´Kersch hand scha zeide, da Summa is do
Valoß ned dei Hoamat, sunst geht da wos o.

Ref.: Und wenn Oana sogt ...

Kreizbrave Manna hand rar so wias Gaid,
owa hoibseidane Lump´n gibts grod gmua af da Waid.
Dua da ned fiachtn, s ´Schteam mocht ned oid,
du wiast as scha backa, a wenn´s da ned g´foid.

Ref.:Und wenn Oana sogt ...



Mein Vodan sei Häusl-

Da han i mei Häusl in Woid ausse baut,
holaradiriatei diriatei en Woid ausse baut.
Do hamm ma de Kraha bam Fensta eigschaut ......

Dann han i mei Häusl mit Bretta vaschlogn .....
Do ham ma de Kraha de Nägl rauszogn ...

Na woats na es Kraha, i werd enk scha kriagn ....
I stutz enk de Fliagl, dann kinnts nimma fliagn ....

Mei Vodan Häuserl is mit Howanstrou h deckt...
Wann i amoi heirat, dann muass Howanstroh weg ...

.

Iatzt han i mein Vodan sei Häusl vada ...
iatzt pack i da Muada ihra Hennagaid a ....
















